
Avslag på søknad om mudring og sprenging i sjø - gbnr 229/9 Skår

Administrativt vedtak.  Saknr: 1198/22
Tiltakshavar: Lerøy Vest AS
Ansvarleg søkjar: Lerøy Vest AS
Søknadstype: Søknad om løyve til tiltak [med ansvarsrett]

VEDTAK:
Søknad om dispensasjon frå arealføremål ferdsel og bruk og vern av sjø for sprenging i sjø og 
etablering av flytebryggje vert avslått. Vedtaket er heimla i plan- og bygningslova § 19-2.

Søknad om løyve til sprenging i sjø og etablering av flytebryggje vert avslått. Vedtaket er heimla i 
plan- og bygningslova §§ 20-1, 12-4 og 11-6 .

Grunngjeving går fram av saksutgreiinga.

SAKSUTGREIING
Tiltak
Saka gjeld søknad om sprenging av undervasskjer i sjø og etablering av 68x5m flytebryggje med 10m 
lang landgang. 

Saka omfattar søknad om dispensasjon frå:
- Plankrav
- arealføremål bruk og vern av sjø
- arealføremål ferdsel
- Byggjegrense mot sjø

Det vert elles vist til mottekne søknad.

Sakshandsamingsfrist
Søknaden var komplett då han var motteken 18.05.2022. Sakshandsamingsfristen er 12 veker, men 
forlengast med inntil 4 veker når den sendast til eksterne mynde for uttale. Høyringsfristen ble 
forlenga med ytterlegare 4 veker etter førespurnad frå Vestland fylkeskommune jf. 21-5(3).

Planstatus
Eigedomen ligg delvis i uregulert område innanfor det som i kommuneplanen sin arealdel er definert 
som bruk og vern av sjø. Tiltaket ligg videre i faresone ras- og skredfare H310 og bevaring naturmiljø 
H560. Deler av tiltaket ligg i regulert område innanfor det som i reguleringsplanen for Bjørsvik, 
landbasert akvakulturanlegg Lerøy Vest AS  er definert som ferdsel.

Dispensasjon
Tiltaket krev dispensasjon frå 

- Bruk og vern av sjø
- Ferdsel

Tiltaket krev ikkje dispensasjon frå byggjegrense mot sjø eller plankrav. Disse gjeld ikkje i bruk og 
vern av sjø. 

Det opplysast at flytebryggja blir eventuelt forankra med boltar på land. Dersom dette er tilfelle kan 
dette utløyse krav om dispensasjon frå arealføremål LNF. Ein kan ikkje sjå at det er søkt om dette. 
Mangelen er derimot ikkje utslagsgjevande for sakens utfall.

Det er søkt dispensasjon med slik grunngjeving: 

Omsynssone ras- og skredfare
Tiltaket ligg i omsynssone ras- og skredfare (H310). 

Søkjar opplyser følgjande:

Omsynssone naturmiljø
Tiltaket ligg i omsynssone naturmiljø, rasteområde for andefuglar (H560_N53).

Søkjar opplyser følgjande:

Uttale frå anna styresmakt
Det er henta inn slik uttale frå Bergen Hamn: 

Det er henta inn slik uttale frå Statsforvaltaren i Vestland:

NVE har kome med ein generell rettleiing for dispensasjonssaker. Uttalen leggjast ved vedtaket. 

Vestland fylkeskommune har ikkje kome med uttale.

Nabovarsel
Tiltaket er nabovarsla.

Det ligg føre merknader frå eigarar av gbnr. 231/32: 

Ansvarleg søkjar har kommentert nabomerknad: 

Eigarar av gbnr 231/15 og 231/21 stilte spurnad om korfor dei ikkje blei nabovarsla ifm. søknaden:

Plassering
Plassering av tiltaket er vist i situasjonsplanen.

VURDERING
Dispensasjon 
Det er to vilkår som må vere oppfylt for å gje dispensasjon. For det første må dei omsyna som ligg 
bak føresegna det dispenserast i frå ikkje verte vesentleg tilsidesett. For det andre må fordelane ved 
å gje dispensasjon vere klart større enn ulempene, etter ei samla vurdering.

Ved dispensasjon frå planar skal det leggjast særleg vekt på nasjonale og regionale rammer, og det 
bør ikkje gjevast dispensasjon frå planar når ei direkte råka statleg eller regional styresmakt har gjeve 
negativ uttale til søknaden.

Ved dispensasjon frå lov og forskrift skal det leggjast særleg vekt på dispensasjonen sine 
konsekvensar for helse, miljø, tryggleik og tilgjenge.

Kommunen kan setje vilkår for dispensasjonen. Vilkåra må liggje innafor ramma av dei omsyn lova 
skal ivareta, og det må vere ein naturleg samanheng mellom dispensasjon og vilkår, til dømes slik at 
vilkår så langt som mogleg kompenserer for ulemper dispensasjon kan medføre.

Omsynet bak bruk og vern av sjø er blant anna at området skal bevarast slik at det er egna for 
friluftsliv for ålmenta, samt ivareteke viktige naturområda. I 
arealføremålet ferdsel er det presisert i RP pkt. 4.2 at det tillatast 
med oppgradering og vedlikehald av eksisterande 
flytebryggjeanlegg. Ny flytebryggje vil difor krevje dispensasjon frå 
dette arealføremålet. 

Tiltakshavar forklarar at behovet for tiltaket skuldast utviklinga 
med større brønnbåtar som på grunn av sin storleik gjer det 
naudsynt med lengre flytebryggje og 8 m djupne (mot dagens 6 
m) rundt flytebryggja for å sikre tilstrekkeleg tilkomst. De nye 
brønnbåtane er opp mot 75 m lange med seglingsdjypne på 6-8 
m. Dei vil dessutan vere for store til å kunne snu inne i vågen. 
Plasseringa på flytebryggja, hennar lengde, samt sprenging i sjø er 
meint for å kompensere for dette.  
        
Kommunen kan forstå behovet som oppstår med utviklinga i 
næringa, men kan ikkje sjå fordelane med at utvikinga skjer gjennom dispensasjonar framfor 
planprosessar. Ein planprosess sørger for ein demokratisk prosess og sikre ein meir gjennomtenkt 
utvikling av området der alle interesser knytt til planen blir nøye vurdert før planen vedtakast. 

Flytebryggja er 68 m lang og 5 meter bred. I tillegg kjem landgangen på ytterlegare 10 meter. 
Området som skal sprengast i sjø utgjer 705 m² (1.214 m3 fast masse). Sjølv om søkjer har teke 
omsyn til ein rekke førehald ved prosjektering av tiltaket, er det likevel slik at fordelane med tiltaket 
ikkje kan vurderast å vere klart større enn ulempene når eit tiltak av slikt omfang og irreversibilitet 
køyrast som ein byggjesak framfor ein planprosess. Dispensasjonar er forbehaldt særskilte tilfella 
som gjer det naudsynt å fråvike reguleringsplanar. Behov og ynskje om ein raskare prosess i seg sjølv 
er ikkje ein eit slikt tilfelle. Dette gjenspeilast i kommunens praksis kor det har blitt gjeve midlertidige 
dispensasjonar for reversible tiltak i påvente av ein planprosess. Kommunen kan ikkje sjå at dette er 
aktuelt her. Samfunnet er under kontinuerleg utvikling, næringa er ingen unntak. Generell og 
føreseieleg utvikling er meint å  ivaretakast gjennom plan.  

Administrasjonen si vurdering er at fordelane ved å gje dispensasjon ikkje er klart større enn 
ulempene. Søknad om dispensasjon vert avslått. 

Nabomerknad
Ettersom saka er avslått tek kommunen ikkje nærmare stilling til nabomerknadane utover det som 
ble vurdert i førre punkt. Naboar som hadde merknad i saka, og eigarar av gbnr. 231/15 og 231/21 
som ikkje blei varsla, vil få kopi av vedtaket.

Regelverk
 Tiltak etter pbl § 20-1 er søknadspliktig etter pbl § 20-2. 
 Søknad om tiltak skal nabovarslast etter pbl § 21-3.
 Krav til privatrettsleg sikra tilgang til vatn og avlaup følgjer av pbl. §§ 27-1 og 

27-2.
 Alle eigedomar må ha sikra tilkomst til offentleg veg, jf. pbl § 27-4.
 Alle tiltak etter pbl skal ha gode visuelle kvalitetar i samsvar med pbl §§ 29-2, jf 

29-1.
 Krav til avfallsplan følgjer av byggteknisk forskrift (TEK) § 9-6.
 Krav til skildring av miljøsanering følgjer av TEK § 9-7.
 Kommunen kan gi dispensasjon med grunnlag i pbl § 19-2 andre ledd, men 

bør ikkje gi dispensasjon når ei direkte råka statleg eller regional styresmakt har 
gjeve negativ uttale til søknaden, jf. pbl § 19-2 fjerde ledd. 

 Kommunen kan setje vilkår for ein dispensasjon, jf. Ot.prp. nr. 56 (1984-85) s 
102.

 Kommunen skal ikkje ta stilling til  privatrettslege tilhøve, jf. pbl § 21-6. 
 Tiltaket må ikkje kome i konflikt med prinsippa i §§ 8-12 i naturmangfaldlova. 

Mynde
Saka er handsama og avgjort administrativt i medhald av delegert mynde, jf. kommunelova § 5-3, 
3.ledd og gjeldande delegeringsreglement.

Klage
Vedtaket er eit enkeltvedtak etter reglane i lov om offentleg forvaltning (fvl). Vedtaket kan klagast på 
til kommunen, jf. fvl. §§ 28-36. Klagefristen er 3 veker frå melding om vedtak er motteke. Det er nok 
at klagen er postlagt innan fristen går ut. Klagen skal sendast skriftleg til kommunen. I klagen skal det 
gå fram kva det vert klaga på i vedtaket, og kva endringar ein ønskjer. Klagen skal grunngjevast. 
Føretak som har fått avslag på søknad om ansvarsrett har særskilt rett til å klage over dette vedtaket. 

Før det kan reisast søksmål om vedtaket er gyldig eller krav om erstatning, må høve til å klage på 
vedtaket vere nytta fullt ut, jf. fvl. § 27b. 

Ved all vidare kontakt i denne saka, ver venleg og referer til saknr.: 22/3059

Med vennleg helsing
Alver kommune

Are Frøysland Grande Josep Gayrbekov
Avdelingsleiar Rådgjevar

Dette dokumentet er elektronisk godkjent og har difor ingen signatur.

Vedlegg:
Søknad om rammetillatelse for etablering av flytebrygge og sprenging i sjø - gbnr 229/9 Skår 
4 B-1 Dispensasjonssøknad -27.04.2022 
13 D-2 Situasjonsplan - grunne i sjø 

Vedlegg:
14 D-1 Situasjonsplan_SØK-002rev1 
15 D-3 Relieff 1m dybdekurver 1-2000_19062019 
16 E-1 Tverrprofiler - grunne i sjø 
17 Redegjørelse andre natur miljoeforhold -F-1 Naturmiljø 

Mottakarar:

